
Talba

MINUTI

Il-Minuti tal-Laqgħa Nru. 87 li saret nhar it-Tlieta 16 ta’ Novembru, 2010 ġew konfermati. 

THE CHAIRMAN (Onor. Edwin Vassallo):  Nibda billi nitlob lis-Segretarja tal-Kumitat, lis-Sinjura Anna Coleiro sabiex tikkomunika mal-Ministeru tal-Affarijiet tal-Intern sabiex sakemm jiġi biex jispiċċa l-Parlament għar-recess tal-Milied inkunu għamilna laqgħa dwar l-immigrazzjoni irregolari. Dan għaliex jekk ma nagħmlux din il-laqgħa se nispiċċaw naqgħu lura fl-appuntamenti tagħna. 
KORRISPONDENZA

THE CHAIRMAN:  Inqiegħed fuq il-Mejda tal-Kamra:
Ittra ta’ ringrazzjament, datata 16 ta’ Novembru 2010, indirizzata lill-Onor Edwin Vassallo minn The Rt Hon the Lord Roper.

Din il-korrispondenza rċevejniha mingħand il-House of Lords, European Union Committee.  Iċ-Chairman ta’ dan il-Kumitat iltaqa’ miegħi u għamel rimarka żgħira li naħseb tinteressana lilna.  Fil-fatt dan qal hekk; 

“I was particularly interested in the work that you have been doing to engage voters more fully in the work of the committee.  This is something that I feel we can learn from and something that I have been discussing with colleagues in the Lords.”.  
Jien kieku l-kelma “voters” ma nużahiex u minflokha nuża l-kelma “people”.  Aħna meta niltaqgħu hawnhekk niltaqgħu man-nies u ma niltaqgħux magħhom għall-vot.  Madankollu dan ifisser li aħna għandna work practice tajba u differenti minn dik li għandhom l-Ingliżi.  Jiġifieri aħna qegħdin nipprovaw inkunu aktar approachable u disponibbli man-nies u naħseb li din hija xi ħaġa to our credit u għandna nkunu sodisfatti biha.  
Inqiegħed fuq il-Mejda tal-Kamra:
Ittra datata 20 ta’ Novembru 2010, mibgħuta mis-Sur David Agius u indirizzata lis-Segretarju tal-Kumitat dwar l-Affarijiet Soċjali sabiex jiġi mistħarreġ ilment imressaq mis-Sur Agius dwar nuqqas ta’ azzjoni mill-Bord tal-Pulizija.
Naħseb li bħala Chairman ta’ dan il-Kumitat ikun tajjeb li niltaqa’ ma’ din il-persuna ħalli nara eżattament x’qed jistenna minna.  Fil-każ insibu ħin niltaqgħu miegħu xi darba wara nofsinhar.  
Inqiegħed fuq il-Mejda tal-Kamra;

E-mail datata 18 ta’ Novembru 2010 minn National Parents Society of Person’s with Disability dwar Definizzjoni ta’ Persuna b’Diżabilità

Irċevejna dokumentazzjoni dwar The European Disability Strategy 2010/2020: A Renewed Commitment to a Barrier-Free Europe.  Naħseb li din irridu nieħdu kopja tagħha b’tali mod li ‘l quddiem inkunu nistgħu nehmżuha mar-rapport li qegħdin inħejju sabiex inkunu nistgħu nippromwovu aktar dan is-suġġett. 
Inqiegħed fuq il-Mejda tal-Kamra:

E-mail datata 19 ta’ Novembru 2010 mill-Kummissjoni Nazzjonali Persuni b’Diżabilità dwar Definizzjoni ta’ Persuna b’Diżabilità;  

Ġie mibgħut lilna l-UN Convention on the Rights of Persons with Disability.  Naħseb li jkun tajjeb li din narawha wkoll.  Nixtieq li nagħmlu mistoqsija lill-Ministru responsabbli mill-Politika Soċjali sabiex inkunu nafu x’inhuma r-raġunijiet għalfejn s’issa din għadha ma ġietx ratifikata.  Ovvjament bilfors li hemm xi raġunijiet.    Wieħed irid jara jekk għada pitgħada nkunux nistgħu nehmżu dan id-dokument mad-dokument li se nagħmlu aħna u jitpoġġa kollox fuq il-Mejda tal-Kamra.  
U nqiegħed fuq il-Mejda tal-Kamra:

Stedina mill-Malta Federation of Organisations Persons with Disability (MFOPD) għall-High Level Dialogue fit-3 ta’ Diċembru 2010

L-MFOPD se jorganizzaw konferenza nhar il-Ġimgħa 3 ta’ Diċembru.  Din l-istedina ġiet mibgħutha lili, però qed niċċirkolaha lill-membri kollha ta’ dan il-Kumitat biex jekk hemm xi ħadd li jrid jattendi miegħi jew minfloki, ikun jista’ jagħmel hekk bil-libertà kollha.  
Issa ngħaddu mal-ewwel għas-suġġett tal-lum, fejn se nkomplu niddiskutu s-Sitt Rapport maħruġ mill-Kumitat dwar l-Affarijiet Soċjali intitolat “Rapport dwar ir-Rwol tal-Familja u Persuni b’Diżabilità – Inħarsu aktar id-Drittijiet u l-Interessi tal-Persuni b’Diżabilità filwaqt li jingħata aktar sapport lill-Family Carers.”

“Rapport dwar ir-Rwol tal-Familja u Persuni b’Diżabilità – Inħarsu aktar id-Drittijiet u l-Interessi tal-Persuni b’Diżabilità filwaqt li jingħata aktar sapport lill-Family Carers.”

THE CHAIRMAN:  Aħna konna tlabna lil żewġ organizzazzjonijiet differenti sabiex jagħtuna definizzjoni ta’ persuni b’diżabilità u t-tnejn li huma, jiġifieri kemm is-Sinjura Marchita Mangiafico, President tan-National Parents Society of Persons with Disability kif ukoll is-Sur Joe Camilleri, Chairman Kummissjoni Nazzjonali Persuni b’Diżabilità qegħdin jirrapportaw the definition of the disabled person mill-UN Convention on the Rights of Persons with Disability.  Is-Sinjura Marchita Mangiafico qaltilna li according to the UN Convention;
“People with disabilities include those who have long-term physical, mental, intellectual or sensory impairment which in interaction with various barriers may hinder their full and effective participation in society on an equal basis with others.”  
Imbagħad qed jgħidulna li jekk irridu aktar informazzjoni nistgħu naraw id-dokument; European Disability Strategy 2010-2020: A renewed Commitment to a Barrier-Free Europe.  U jkomplu jgħidulna hekk; 

“Although Malta was one of the first countries to ratify, we are now one of the last few countries that have not implemented it.  We urged the Government to keep to the obligation and take the necessary steps to ensure that immediate action is taken without any further delay.”.
Is-Sur Joe Camilleri kitbilna hekk:  
“Here is the definition of persons with disability taken from the UN Convention on the Rights of Persons with Disability (2007) (UNCRPD).  As the UNCRPD is adopted by more and more countries across the world, the definitions which appear in the document are becoming the accepted standard:  
“Persons with disabilities include those who have long-term physical, mental, intellectual or sensory impairments which in interaction with various barriers may hinder their full and effective participation in society on an equal basis with others.”.  
This definition is preferred to the one which appears in Malta’s Equal Opportunities (Persons with Disability) Act of 2000 as Malta is planning to ratify the UNCPRD by the middle of 2011.”
Mela Malta is prepared to ratify by 2011 and this means that we’re there.  U dak ifisser li l-mistoqsija nistgħu ma nagħmluhiex.  Magħna llum għandna – issa jispjegaw u jagħtuna introduzzjoni tagħhom infushom – xi sinjuri li ċemplulna għaliex xtaqu li jiġu jkellmuna fuq l-istess suġġett li qegħdin niddiskutu bħalissa.  Jiena għedtilhom sabiex jikkuntattjaw lis-Segretarja tal-Kumitat ħalli jkunu jistgħu jaraw id-dokumentazzjoni li approvajna s’issa biex jekk jaraw li hemm xi korrezzjonijiet jew emendi x’nistgħu nagħmlu, iressquhomlna u jġibuna aktar konxji tagħhom.  Anke jekk hemm xi ħaġa li nistgħu nagħmluha aħjar, iġibuna aktar konxji tagħha biex aħna nkunu nistgħu nifhmu dawn il-pożizzjonijiet aħjar. 

Jiena  spjegajt  lir-Research Analyst Eleanor Scerri li bħala Kumitat iddeċidejna - ovvjament nifhem l-implikazzjonijiet u li jista’ ikollna xi kritika imma dan għamilnih b’intenzjonijiet tajba - li nifirdu d-diżabilità mentali u d-diżabilità fiżika.  Hawnhekk aħna qegħdin nagħmlu dokumentazzjoni fuq persuni b’diżabilità fiżika u fhimna li jkun aħjar li mbagħad is-sena d-dieħla, meta jerġa’ jiftaħ il-Parlament, niltaqgħu ma’ dawk kollha konċernati mill-persuni b’diżabilità mentali u b’hekk ‘il quddiem inkunu nistgħu nagħmlu dokument ieħor li jkun jisħaq iktar fuq l-importanza u l-prioritajiet tal-persuni b’diżabilità mentali.  Jiġifieri dan ir-rapport li qed nagħmlu bħalissa mhuwiex wieħed konklussiv imma aktar ‘il quddiem se nagħmlu t-tieni parti li se tikkonċentra fuq il-persuni b’diżabilità mentali.  U jekk ikun hemm oqsma oħra li wieħed irid iħares lejhom, aħna disponibbli biex nisimgħu aktar.  
Mela kif qed taraw aħna qabbadna lis-Segretarja tal-Kumitat sabiex tistaqsi liż-żewġ entitajiet li tkellimna magħhom x’jifhmu huma meta qegħdin ngħidu persuna b’diżabilità fiżika.  Aħna kellna din il-problema fejn ħassejna li għandu jkollna din it-tip ta’ spjegazzjoni għaliex nifhmu li f’pajjiżna għandna persuni b’diżabilità fiżika u li dawn ma twieldux b’din id-diżabilità fiżika.  Qegħdin nifhmu li there is something missing u li hemm bżonn li nkunu aktar ċari.  Dawn il-persuni setgħu spiċċaw b’diżabilità fiżika wara xi marda jew wara xi accident fuq il-post tax-xogħol tagħhom jew b’xi inċident ieħor.  Iltqajna ma’ din il-problema għaliex ħafna drabi l-istess assoċjazzjoni mmexxija mis-Sur Joe Camilleri, - jew aħna qegħdin nifhmu ħażin -meta jkun hemm provvedimenti li jgħinu jew li huma maħsuba biex jgħinu lil persuna b’diżabilità, il-Kummissjoni għal Persuni b’Diżabilità tibqa’ tħares lejn il-persuna mwielda b’diżabilità fiżika u tipprova tipproteġi lil dik il-persuna aktar milli tipprova taċċetta persuna li setgħet mardet matul ħajjitha u spiċċat b’xi diżabilità.  

Issa aħna nifhmu li fil-limitazzjonijiet tal-għajnuna donnu jkun hemm dawn il-preferenzi dwar lil min se ngħinu.  U allura ridna – u qed nagħmel din l-enfasi biex jekk tistgħu tgħinuna nifhmu aħjar tgħinuna ħalli jkollna l-aħjar definizzjoni – li għall-fini ta’ dan ir-rapport nagħmlu d-definizzjoni tagħna ħalli nuru lil min qegħdin naħsbu li għandhom ikunu nklużi bħala persuni b’diżabilità fiżika.  Din ir-risposta ta’ min huma l-persuni b’diżabilità fiżika skont il-UN Convention hija aktar ġustifikata...  Imma ma niddejjaq xejn li nuri x’kellna f’moħħna dwar min hi l-persuna b’diżabilità fiżika f’dan ir-rapport.  Qegħdin tifhmu l-ħsebijiet tagħna?  Jiġifieri aħna għadna in the making ta’ dan ir-rapport u għadna m’aħniex ċerti kif għandna nikkonkludu.  Issa jekk bl-għajnuna akkademika, professjonali u bl-esperjenza tagħkom f’dan il-qasam tistgħu tgħinuna naslu għal konklużjoni aħjar, allura aħna nilqgħu wkoll is-suġġerimenti tagħkom.  Issa nħalli f’idejkom il-kelma sabiex tintroduċu ftit lilkom infuskom, tgħidulna minn liema oqsma ġejjin, min intom u mbagħad tagħtuna l-ħsebijiet tagħkom anke fuq dak li s’issa rajtu li aħna għamilna. 
IS-SINJURA LOUISE GRECH (Executive Manager for Equal Partners Foundation):  L-ewwel u qabel kollox jiena omm ta’ persuna b’diżabilità intellettwali għax għandi ġuvni bid-down syndrome, u kemm ilu li twieled dejjem kont involuta fil-qasam tad-diżabilità.  Issa qiegħda naħdem bħala Executive Manager tal-Equal Partners Foundation li wkoll tagħti s-sapport tagħha lill-persuni b’diżabilità li għandhom diżabilità intellettwali u li għandhom learning difficulties.  Aħna dejjem nipprovaw nagħmluha ta’ avukati għal dawn in-nies li forsi ma jistgħux jitkellmu.  Jiena ma kellix ċans naqra dan id-dokument imma naħseb li Dr Elena Tanti Burlò se tagħmel l-intervent tagħha fuq hekk.  

Imma f’dak li għandu x’jaqsam ma’ interpretazzjoni ta’ diżabilità fiżika naħseb li l-fatt li qed tipprova tissepara d-diżabilità fiżika mid-diżabilità intellettwali se jwassal għal daqsxejn ta’ diżgwid, speċjalment fejn hemm nies li għandhom kemm diżabilità fiżika kif ukoll diżabilità intellettwali.  Hemmhekk se jkollok ħafna overlapping li kważi kważi ma tkunx tista’ tagħmel daqshekk distinzjoni retta u ma tkunx qed tolqot lil kulħadd.  Jekk qed tgħid għal dawk li għandhom diżabilità fiżika u mbagħad se tagħmel xi ħaġa oħra għal dawk li għandhom diżabilità intellettwali, x’se jiġri minn dawk li għandhom diżabilità fiżika u intellettwali?  Naħseb li at this point dik hija l-aktar concern tiegħi għalkemm għadni ma qrajtx id-dokument.   
THE CHAIRMAN:  Ħalli nagħmillek mistoqsija li se tkun ukoll l-osservazzjoni tiegħi.  Kif tirreaġixxi li kieku aħna kellna nagħmlu dan ir-rapport bħala l-ewwel parti u fl-introduzzjoni tiegħu nispjegaw li dan se jkun l-ewwel parti ta’ dan is-suġġett u li t-tieni parti trid tiġi ppubblikata ‘l quddiem wara li l-istess kumitat iħejji l-kontinwazzjoni ta’ dan ir-rapport li tkun tikkonċentra fuq il-persuni b’diżabilità mentali?  Jien nilqa’ l-emenda li qed tipprova tressqilna, naċċetta l-ispjegazzjoni tiegħek u ngħidlek li għandek raġun, imma li kieku kellna nikkoreġu lilna nfusna u ngħidu li dan ir-rapport huwa l-ewwel parti ta’ dan is-suġġett, li sussegwentement se nintroduċu t-tieni parti tiegħu permezz ta’ rapport ieħor, bħalma konna għamilna meta konna għamilna r-rapport dwar il-fatherlessness fuq il-Qorti tal-Familja, fejn meta ħriġna dak ir-rapport ridna li dan kellu jkun l-ewwel parti introduttorja għal rapport ieħor.

IS-SINJURA LOUISE GRECH:  Veru li hemm distinzjoni bejn dik li hija diżabilità fiżika u dik li hija diżabilità intellettwali imma ħafna drabi li qed jiġri hu li nispiċċaw nitkellmu fuq id-diżabilità fiżika.  Pereżempju, fl-aħħar budget tkellimna fuq il-mobilità li hija importanti imma tant hemm firxa ta’ diżabilitajiet li kemm id-diskors tal-Gvern kif ukoll id-diskors tal-Oppożizzjoni....  Jekk ma ninkludux id-diżabilitajiet kollha se nispiċċaw b’diskriminazzjoni.  
ONOR. ANTHONY ZAMMIT:  Jiena naħseb li l-idea tagħna hawnhekk kienet li nassertjaw il-fatt li persuna li għandha diżabilità fiżika tista’ tgħid li hija persuna normali u għandha bżonn kwalunkwe għajnuna sabiex ma tiġix meqjusa bħala persuna b’diżabilità.  Meta inti għandek persuna b’diżabilità fiżika din mentalment hija normali mija fil-mija.  Aħna ridna - and that was our aim - li persuna li għandha diżabilità fiżika ma jkollha nuqqas ta’ xejn, li tikkonsidra lilha nnifisha bħala persuna normali u li għandha bżonn l-għajnuna għal dik id-diżabilità biex tkun as normal as possible.  Persuna li għandha diżabilità mentali hija differenti....  
Jiġifieri jekk għandek diżabilità fiżika, kemm jekk twelidt biha kif ukoll jekk din id-diżabilità ġiet after an accident jew marda, hemm xi ħaġa fil-karattru ta’ dik il-persuna which makes her different from a normal being.  Sfortunatament qabel il-mentalità kienet tali li anke s-soċjetà issibhom inferjuri dawn in-nies u aħna ridna nneħħu dik l-istigma għax huwa importanti li nneħħuha.  Dik hija xi ħaġa importanti għax jekk inti għandek diżabilità fiżika you are a normal person with something minus and it is the duty of the government to help that particular person feel as normal as possible u li ma żżommlu xejn lura, anzi għandu jiġi megħjun biex ikollu d-drittijiet kollha tiegħu daqs bniedem normali.  Dan kien il-mod ta’ kif żvolġiet din l-idea tagħna.  Meta inti se tieħu persuna b’diżabilità intellettwali you need to be more sensitive.  Diżabilità fiżika mod u diżabilità mentali mod ieħor.  Imbagħad min għandu t-tnejn jista’ ikun mod ieħor imma he should get the benefit of both.  Aħna din rajniha mhux mil-lat tal-gvern imma aktar rajniha mil-lat tal-pubbliku. 
DR ELENA TANTI BURLÒ (Psikologa):  Jiena ilni f’dan il-kamp għal dawn l-aħħar 30 sena.  Iggradwajt fl-Italja fejn fl-1977 diġa’ kien hemm il-liġijiet kollha dwar l-inclusion.  Ħdimt fl-isptar Monte Carmeli u fl-isptar San Luqa, ħdimt l-Università u l-ewwel erba’ snin tal-Eden Foundation kont il-konsulent tagħhom.  Imabagħad kellna xi diverġenzi fl-ideat, speċjalment fuq il-konċetti tal-inclusion u ma bqajtx hemmhekk.  Issa għal dawn l-aħħar 12-il sena qiegħda naħdem mal-Equal Partners Foundation.  
Illum kelli ġurnata mimlija għax kellna l-gradwazzjoni ta’ 14-il student li ggradwaw fl-ewwel Masters Transdisciplinary - jiġifieri ġejjin minn dixxiplini differenti - fl-inclusive schooling in our communities.  Dan il-kors iddisinjajtu jien.  U prattikament din hija l-ħajja tiegħi.  Dħalt f’dan il-kamp għax kelli ħafna problemi bit-tagħlim, speċjalment tal-qari u tal-ispelling.  Fil-fatt s’issa għadu ħadd ma rnexxilu jgħallimni kif nikteb tajjeb.  Forsi għalhekk li dan il-kamp huwa importanti għalija.  Nista’ ngħid li din id-diskussjoni kienet waħda interessanti.  Jiena qrajt malajr malajr dan ir-rapport imma ħalli nibda mid-definizzjoni.  
Waħda mill-ewwel tfal li kont assessjajt meta ġejt lura Malta kienet tifla minn special school u niftakar li ommha kienet qaltli li fl-opinjoni tagħha din it-tifla taf ħafna aktar milli kienu qegħdin jgħidulna.  Issa din it-tifla kellha diżabilità fiżika.  Id-djanożi ta’ dak iż-żmien fuq din it-tifla kienet profound mentally retarded!  Illum din it-tifla saret attiva ħafna fil-kamp tad-diżabilità, għandha ħafna “O” levels u qiegħda taħdem.  Xi kultant, speċjalment meta t-tfal ikunu mwielda b’diżabilità fiżika, għad għandna l-perċezzjoni li dawn għandhom ukoll diżabilità mentali.  Imma jekk aħna ma nużawx an early intervention permezz ta’ edukaturi u psychologists, dawn jista’ ikollhom ukoll diffikultà fit-tagħlim tagħhom.  Veru li meta jkunu żgħar mhux dejjem tkun tista’ tgħid jekk dawn hux se jkollhom problemi intellettwali?  Jista’ ma jkollhomx problemi intellettwali imma jista’ ikollhom problemi bit-tagħlim u hekk.  Għalina huwa diffiċli. Huwa ħafna iżjed faċli għalija jekk alla ħares qatt ikolli accident u jkolli xi spinal injury.  Veru li aħna Malta ma tantx nagħtu kas dawn is-sitwazzjonijiet.  Jista’ ukoll jagħtik stroke.  Ħabib tiegħi kellu stroke u fortunatament kien qiegħed Firenze fejn tawh terapija intensiva mill-bidu nett.  Jiġifieri dawn l-affarijiet irridu nieħdu ħsiebhom.  
Qrajt malajr malajr dak li kontu qed tgħidu dwar l-early intervention.  Tkellimtu wkoll – u naħseb li qed tagħmlu sew – fuq meta l-mara tkun tqila u jkollha xi problemi matul it-tqala tagħha.  Dawk huma affarijiet li għandhom jiġu segwiti.  Apparti l-għajnuna tas-social worker ikollhom bżonn ukoll ħafna appoġġ psikoloġiku.  Anke meta t-tabib jagħti l-aħbar lill-omm li t-tarbija se titwieled b’diżabilità, irid ikun hemm social worker jew psikologu dak il-ħin.  Jekk għandek tifel bid-down syndrome jew bl-ispina bifida, xorta għandek bżonn tal-għajnuna.  U naħseb li hemm ħafna affarijiet li huma overlapping fuq xulxin.  Imbagħad hemm affarijiet oħra li aħna ma nafux u intom qegħdin titkellmu fuqhom ukoll.  Forsi jekk nistgħu nillinkjaw mal-well-baby clinics, li dawn nużawhom sew, fis-sens li jkollok l-istess team ta’ nies naħseb li jkun aħjar.  Għandek ukoll in-nurses li jmorru fid-djar biex jaraw it-trabi tat-twelid.  Fl-opinjoni tiegħi dawk is-servizzi għandna nikkonsolidawhom.

Malli nindunaw li t-tifel qed jiżviluppa m’għandnied nistennew sitt xhur oħra biex nieħdu azzjoni għax sa dak iż-żmien ikun tard wisq.  Intervention fuq dawn it-tfal ifisser logħob, jiġifieri mhux se tagħmlilhom ħsara, anzi trid tara kif se tistimolahom. Jekk naraw min m’għandux bżonn imbagħad tgħid xi trid tagħmillu u daqshekk.   Għalhekk nerġa’ ngħid li intervent prekoċi huwa importanti ħafna.  Irridu naħdmu ftit fuq il-primary interventation ukoll għax inti jista’ ikollok tifel li jindunaw li għandu problema mhux biss meta joħorġu mill-isptar imma jindunaw aktar ‘il quddiem.  Pereżempju, tinduna li t-tifel mhux qed iżomm rasu kif suppost. 
ONOR. ANTHONY ZAMMIT:  Ħalli nagħtik eżempju.  Hemm differenza bejn tifel trux u tifel trux u mutu.  Fil-fatt jekk lil dak it-tifel trux ma tindunax mill-ewwel li huwa trux, dan se jsir mutu wkoll.  Imma jekk tinduna kmieni biżżejjed se jkolli d-diżabilità tas-smigħ imma mbagħad tista’ ġġibu jitkellem maż-żmien.    
DR ELENA TANTI BURLÒ:  I agree.  Naf li intom forsi tixtiequ toħorġu dan ir-report fuq id-diżabilità fiżika imma hemm ħafna affarijiet li huma intertwined ħafna ma’ xulxin.  Pereżempju, jien naf ħafna affarijiet li jiġru l-Italja għax ġejja u serja hemmhekk.  U naf li ġol-Italja jsiru testijiet ta’ smigħ fuq it-tarbija mal-ewwel. 
ONOR. ANTHONY ZAMMIT:  Għalhekk tajtek dak l-eżempju. 

DR ELENA TANTI BURLÒ:  Thank you because I didn’t mention that example. 

THE CHAIRMAN:  Hawnhekk aħna m’għandniex xi time limit jew forsi għandna lil xi ħadd jiġri warajna.  Anzi qegħdin komdi għax id-destin tagħna nagħmluh aħna.  Li żgur irridu hu li meta noħorġu r-rapport, min jaqrah jgħid li dan ir-rapport fih is-sustanza.  Irridu li jkun fih is-sustanza għax kapaċi nuru n-nuqqasijiet li jeżistu u dan irridu nagħmluh bl-għajnuna ta’ nies bħalkom.  Għalhekk tridu tgħinuna naħsbu x’jista’ jkun meħtieġ u li n-nies fl-eżekuttiv għadhom ma ħasbux dwarhom.  U fuq kollox għax irridu nkunu ta’ għajnuna għal dawn in-nies li għandhom tfal b’xi diżabilità.  Illum ġenituri intom, għada ġenituri oħrajn u nistgħu nkunu aħna wkoll.   Aħna rridu nagħmlu l-ġid lis-soċjetà tagħna billi nikkritikaw dak li jeżisti u billi naħsbu x’jista’ jiġi pprovdut ‘il quddiem.
F’dan il-qasam se nieħu żewġ deċiżjonijiet u sħabi mbagħad jekk iridu jistgħu jemendaw dak li se ngħid.  L-ispjegazzjoni li tat is-Sinjura Louisa Grech għandha tiġi mniżżla f’dan ir-rapport eżatt fl-aħħar parti tal-introduzzjoni.   Mela Anna nitolbok tieħu nota ta’ kif nixtieq li ssir din il-parti.  M’hemmx bżonn nispiċċaw dan id-dokument sal-aħħar ta’ Diċembru imma importanti li ndaħħluha din l-ispjegazzjoni li tat is-Sinjura Grech.  U allura ngħidu li din tkellmet mal-Kumitat bħala omm ta’ persuna b’diżabilità u għamlet l-enfasi fuq eċċ eċċ u ndaħħlu l-kwotazzjoni ta’ dak li qaltilna llum.  Qegħdin niftiehmu?  Dak li qalet huwa importanti ħafna u tajjeb li kulħadd ikun jaf bih. 
ONOR. ANTHONY ZAMMIT:  Huwa importanti li nniżżlu wkoll li dan huwa wieħed minn sekwenza ta’ rapporti fuq il-persuni b’diżabilità. 
THE CHAIRMAN:  Eżatt.   
ONOR. ANTHONY ZAMMIT:  Mela aħna l-ewwel se nitrattaw parti u mbagħad se nitrattaw il-parti l-oħra.  Imbagħad meta niġu fil-final, se nġibu l-affarijiet u se nipprovaw noħorġu l-affarijiet. 
THE CHAIRMAN:  Naqbel miegħek u se nkompli fuq dak li għedt inti.  Dak li qalet is-Sinjura Louisa Grech għandu jkun fl-introduzzjoni ħalli nuru li se jkun hemm kontinwazzjoni u nilqgħu mill-ewwel il-kritika li għamlet u nagħmluha tagħna.  Aħna se nuru lis-soċjetà li ħafna drabi - kif għedt int - meta nitkellmu fuq id-diżabilità, l-ewwel ma nitkellmu huwa fuq id-diżabilità fiżika.  Allura qed nagħżel li dak li għedtilna jkun captioned ħalli nilqgħu mill-ewwel u ma nerġgħux nagħmlu dak l-iżball.  Dik importanti. 

ONOR. ANTHONY ZAMMIT:  Forsi rridu nagħmlu nota fejn ngħidu li d-diżabilità fiżika wieħed jista’ jitwieled biha u jista’ jiġi diżabbli wara xi marda jew wara xi accident.  Fil-fatt smajna lil Dr Tanti Burlò tagħtina l-eżempju ta’ dik il-persuna li tatha stroke u saret persuna b’diżabilità fiżika ta’ 60, 70 jew 80 sena.  Dik il-persuna wkoll għandha tiġi megħjuna.  Forsi li ġara li meta konna qed niddiskutu mal-pubbliku kien li ġew persuni bi tfal b’diżabilità fiżika u aħna ġejna redirected lejn dik it-triq.  Imma hemm persuni oħra, anke kbar fl-età li jiġu b’diżabilità matul ħajjithom u mhux mat-twelid.    
Dan l-effett joħroġ aktar fl-eżempju li tajt ftit ilu fejn semmejt tarbija li titwieled truxa.  Din hija differenti minn xi ħadd li kellu ħajja normali u mbagħad ta’ 60, 70 sena ġralu xi ħaġa u ġie b’diżabilità.  Imma meta niġu għal ċerti affarijiet, bħal pereżempju, sussidjar ta’ bathrooms speċjali u neċċessitajiet oħra, dawn in-nies għandhom dritt daqs ħaddieħor.  Nifhem li hemm affarijiet li huma overlapping anke bħalissa li qegħdin nitkellmu fuq dawk li għandhom diżabilità fiżika.  Imma mbagħad irridu niddiskutu dawk li għandhom diżabilità mentali.  Imma in the end we’ll try to get everything together. 
THE CHAIRMAN:  Li nixtieq inżid hu li eżatt wara chapter 3.1 “sapport mal-għarfien tad-diżabilità tat-twelid tat-tarbija” u qabel ma jibda chapter 3.2 “Teħtieġ aktar għajnuna lill-family carers” irid ikollna chapter ieħor bit-titolu “Ħtieġa ta’ għajnuna immedjata mat-twelid”.  U hemmhekk irridu nniżżlu dak li kienu qed jitkellmu fuqu Dr Elena Tanti Burlò u l-Onor. Zammit biex nagħmlu enfasi fuq l-importanza tal-prevenzjoni fl-ewwel sitt xhur tat-tarbija.   Jiġifieri hemmhekk għandha nikkwotaw dak li għedtilna inti.
ONOR. ANTHONY ZAMMIT:   Jiena ngħid li għandha tkun aktar minn sitt xhur.  (Interruzzjonijiet)  It-tarbija mhux se tipprova timxi qabel sitt xhur u ġieli tieħu sena biex tagħmel l-ewwel passi.  Jiġifieri hemmhekk se jkun hemm diżabilità fiżika li se tinduna biha.  The importance of the child’s milestones billi tingħata continuous attention. 

THE CHAIRMAN:   Għadu kemm daħal magħna l-Onor. Peter Micallef li huwa wkoll tabib tal-familja u allura forsi jista’ jgħina nifhmu aktar.  Jekk tista’ tkompli titkellem u ssemmi dan il-pass, aħna nkunu nistgħu nikkwotawk u nsemmu l-importanza li tingħata l-attenzjoni mmedjata mat-twelid tat-tarbija u nsemmu r-raġunijiet għalfejn dan għandu jsir.  Ovvjament tagħtina messaġġ dwar x’jista’ isir aktar u b’hekk inkunu innovattivi u nixprunaw għall-attenzjoni aktar milli diġa’ qed issir.   

DR ELENA TANTI BURLÒ:  Prattikament hawnhekk qegħdin nitkellmu fuq screening tat-tfal.  Aħna għandna l-well-baby clinics li forsi jistgħu jintużaw ftit aħjar.  F’Malta għandna wkoll proċess ta’ tilqim li huwa pjuttost tajjeb.  U allura dawn l-affarijiet jistgħu jiġu kkombinati.  Għandna wkoll in-nurses li jmorru fid-djar wara li l-mara jkollha t-tarbija li naħseb irridu nagħtuhom aktar taħriġ biex ikunu jistgħu jagħmlu dan it-tip ta’ screening.  U mbagħad għandek screenings oħra.  Pereżempju, meta naraw li tarbija mhijiex tiekol.  Dan jista’ iwassal għal problemi fiżiċi kif ukoll għal problemi intellettwali.  U għalhekk huma viċin ħafna ta’ xulxin. 
Naturalment għandek imbagħad dawk l-iscreenings li huma iżjed fokalizzati, bħal pereżempju, tas-smigħ li semmejna ftit ilu.  Jekk aħna ma nindunawx li t-tifel mhux qed jisma’ sa sitt xhur dan se jkollu l-problemi biex jiżviluppa l-kliem.  U mingħajr kliem m’hemmx ħsieb.  Jiġifieri għandek ukoll l-iżvilupp intellettwali.  Għalhekk hemm bżonn li jkun hemm screening programmes.  

THE CHAIRMAN:  Għal kemm żmien?

DR ELENA TANTI BURLÒ:  Jien naħseb li għall-ewwel tliet snin żgur.  Imbagħad ta’ tliet snin ħafna mit-trabi tagħna jiġu assessed mill-ischool doctors.  Hemm ħafna tfal li xorta waħda qegħdin jaqgħu mix-xibka u allura jrid isir l-iscreening.  
ONOR. ANTHONY ZAMMIT:  Eżempju tajjeb huwa l-iscreening for scoliosis.  Qabel kien ikollok orthopaedic surgeon li kien imur fl-iskejjel biex jagħmel l-iscreening tat-tfal imma din inqatgħet mill-iskejjel tal-Gvern.  Fil-fatt jien nara nies ta’ bejn 20 u 25 sena b’dawn il-problemi u nistaqsihom kif ma ndunawx bil-kondizzjoni tagħhom meta kienu l-iskola.  Li kieku l-iscoliosis taqbadha in the early stages, with exercise and physiotherapy their vertebrae column ma tibqas tiżviluppa into a scoliotic figure.  Allura importanti li nerġgħu ndaħħlu l-importanza tal-screening throughout; screening as a baby, screening as a child and screening as an adult.  And this is why as I always say, prevention is so important because by prevention you are investing.  Inti qiegħed tinvesti llum f’affarijiet li se jagħtuk riżultati ‘l quddiem.  Nonfqu ħafna minħabba l-iscoliosis għax trid toqgħod iġġib l-ispeċjalisti minn barra. 
Din hija xi ħaġa li l-Unjoni Ewropea qiegħda timbotta l’ quddiem, jiġifieri screening as a prevention measure.  Pereżempju, screening during pregnancy, li għallinqas din issir minn ħafna nisa during their pregnancy, li jmorru jagħmlu their routine examination. Isiru anke l-ultra sounds during pregnancy to assess the baby li jkun għadu lanqas twieled.  Imbagħad għandek l-iscreening tat-tarbija sakemm din tagħlaq tliet snin u mbagħad wara jsir l-iscreening of the child u nispiċċaw bl- iscreening of the adult.  Dan huwa konċett li jrid jidħol f’pajjiżna and the EU is pushing for it.
DR ELENA TANTI BURLÒ:  Ħalli ngħidilkom xi ħaġa oħra li verament qed tinkwetani u mhux lili biss, imma lil ħafna nies li qegħdin jgħallmu fin-nurseries u fil-kindergartens.  It-tfal tagħna qegħdin jaqgħu lura ħafna fl-iżvilupp tal-lingwaġġ.  Jiena l-bieraħ mort ġo Kindergarten, kienu three year olds, kważi ħadd minnhom ma jitkellem sew.  U din hija problema għax mhux qed nitkellmu għax ma jafux l-Ingliż u l-Malti.  Jiġifieri rridu naraw eżattament x’qed jiġri.  Ma naħsibx li kollha mhux qegħdin jisimgħu, imma l-ġenituri mhux qegħdin ikellmuhom lit-tfal u l-importanza tal-komunikazzjoni mat-tfal b’dan il-mod li nilagħbu u noqogħdu mal-art magħhom, m’hemmx għalfejn il-ħin kollu, imma trid tagħmel ftit ħin quality time u dan naħseb mhux qed isir u din hija verament inkwetanti.  Naħseb hemm bżonn issir riċerka fuqha din u naraw eżattament il-lingwaġġ kif qed jiżviluppa.
ONOR. ANTHONY ZAMMIT:  Fil-fatt għalfejn sejjer lura l-Ingliż?  Jiena meta kont żgħir I was brought up bilingual.  Il-mamà u l-papà kienu jkellmuna bl-Ingliż id-dar u s-St. Catherine’s School Tas-Sliema fejn kont immur skola kienu jkellmuna bl-Ingliż u t-Taljan right from the word go.  Jien bdejt immur l-iskola meta kelli tliet snin u from the word go kienu bl-Ingliż u t-Taljan.  Mela d-dar ikellmuna bl-Ingliż, in-nanna kienet tkellimni bit-Taljan u meta l-mamà u n-nanna jkunu jridu jgħidu xi ħaġa li jien ma kellix nisma’ kienu jitkellmu bil-Franċiż.  U naħseb li meta t-tarbija titrabba b’dan il-mod se tkun aktar intelliġenti u mhux se ssib diffikultajiet fil-lingwi.  Imbagħad daħal il-Latin u l-Ġermaniż ukoll u naħseb li għalhekk ma sibtx diffikultajiet.    
THE CHAIRMAN:   Dr Burlò nixtieqek telabora fuq dan il-kunċett għaliex irridu nkunu ta’ għajnuna għalik.  Mela jekk inti qiegħda tara dan it-tip ta’ nuqqas nitolbok telabora ftit fuqu.  Jien naqbel miegħek ukoll għaliex iltqajt diversi drabi ma’ persuni li rrimarkawli dwar kif it-tfal qed ikollhom il-problemi biex jesprimu lilhom infushom. Jiena dejjem ngħid li llum it-tfal tagħna tant qegħdin jidraw jikkomunikaw bil-kompjuter u bil-mobajls permezz tal-SMSs li kważi kważi la jikbru dan se jkun il-lingwaġġ tagħhom.  Il-computer language se tkun il-lingwa tagħna li biha nikkomunikaw u allura t-tfal tagħna se jkunu qegħdin jikbru b’vokabolarju limitat.  Għaldaqstant jekk hu possibbli li tisħaq aktar fuq dan il-punt naħseb li jkun tajjeb.  Jien kont se nitlob lis-Segretarja tagħna sabiex noħorġu press release fuq dak li smajna llum ħalli nsiru aktar konxji ta’ dawn l-affarijiet.  Jeħtieġ li dan nagħmluh għax inkella we’re not living for our purpose.
ONOR. ANTHONY ZAMMIT:  Hawnhekk minn persuna b’diżabilità fiżika qegħdin niftħu aktar għal communication disability.  F’dak il-każ jidħol is-settur tas-saħħa u s-settur tal-edukazzjoni u ħafna setturi oħra. 
THE CHAIRMAN:  Onor. Zammit jekk tiftakar sewwa dak li qed tgħid inti huwa importanti li neħduh fiċ-ċirkostanzi ta’ dak li konna għedna fid-dokument dwar il-fatherlessness.  F’dak id-dokument konna għedna kemm huwa importanti li jkun hemm il-kommunikazzjoni.  Meta fl-ewwel rapport fuq il-faqar u fuq l-inklużjoni soċjali konna tkellimna fuq proposta minnhom dwar kemm huwa importanti li koppja miżżewġa friska tiġi mgħallma l-communication skills kemm bejniethom u kemm bejn it-tfal... (Interruzzjonijiet)  Inti hemmhekk qed tisħaq fuq il-proposti li aħna diġa’ smajna mingħand nies akkademiċi li ġew ikellmuna f’dan il-Kumitat.  Inti qiegħed tisħaq fuq kemm huwa importanti li jkollna quality time mat-tfal tagħna.

Fil-fatt konna sħaqna li l-quality time is quantity time.  Dan aħna tkellimna fuqu u sħaqna fuqu.  Issa rridu nkomplu nisħqu fuq dak li diġa’ tkellimna fuqu u ċioè li l-communication trid tkun anke bejn il-ġenituri u t-tfal from an early age.  U mhux qegħdin nispiċċaw inħallu lit-tfal man-nanniet jew inkella f’xi play school jew x’imkien ieħor minħabba x-xogħol u nispiċċaw ma nitkellmu qatt mat-tfal tagħna.  Għaldaqstant nixtieqek tisħaq ftit aktar fuq dan il-punt wara li jitkellem l-Onor. Peter  Micallef.   
ONOR. PETER MICALLEF:  Ridt nistaqsi xi ħaġa fuq il-għala t-tfal idumu daqshekk biex jitkellmu.  Jien li sa tliet snin ikunu għadhom ma bdewx jagħmlu sentenzi sħaħ ma tinkwetanix daqshekk għax il-probabiltà hi li jkun hemm nuqqas ta’ tfal fil-familja.  Illum mhux bħal qabel fejn kien ikollok sitt itfal f’familja u allura t-tfal qishom kienu jitkellmu aktar qabel.  Illum il-ġenituri jkunu mpenjati bix-xogħol u b’affarijiet oħra u allura jkollhom nuqqas ta’ ħin mat-tfal.  Imma mbagħad l-għalliema qegħdin jaraw nuqqas ta’ communication skills fost it-tfal li għandhom seba’ jew tmien snin meta jipparagunawhom ma’ tfal fil-passat?  Nerġa’ ngħid li naċċetta l-fatt li jkollok tfal ta’ tliet snin li jdumu biex jitkellmu imma mbagħad meta jilħqu l-età ta’ seba’ jew tmien snin, il-communication skills li għandhom it-tfal illum huma inqas milli kellhom għaxar snin ilu mill-esperjenza tagħkom u minn dak li jgħidulkom l-għalliema?  
DR ELENA TANTI BURLÒ:  Naħseb li rridu naraw jekk dak il-cohort ta’ tfal li għandhom seba’ snin kellhomx esperjenzi differenti.  Nista’ ngħid li qegħdin naraw ħafna problemi ta’ komunikazzjoni fit-tfal.  Pereżempju, qegħdin naraw ammonti akbar ta’ tfal li qegħdin within the autistic spectrum u ma nafux x’inhi r-raġuni.  Din qed isseħħ fid-dinja kollha u ħadd ma jaf x’inhi r-raġuni.  Hemm fatturi ġenetiċi imma hemm fatturi ambjentali wkoll.  Qegħdin inkunu ħafna iżjed attenti u allura dawk li jkunu border line qegħdin naqbduhom imma dawk it-tfal li għandhom severe autism... Jiena ftit naf nies ta’ 25 sena li għandhom din il-kondizzjoni imma dawk li għandhom two or three years qegħdin naraw ħafna minnhom u dik hija inkwetanti ħafna.  U jekk ma nagħmlux dijanjosi u interventi prekoċi se nitilfuhom lil dawn it-tfal.  
Hemm bżonn verament li nagħmlu kampanja ta’ screening mhux biss għall-autism imma wkoll għall-iżilupp tal-lingwaġġ u l-komunikazzjoni in ġenerali.  Jiena ninkwieta ftit meta ngħidu li se nistennew ftit ieħor għax forsi m’hemmx tfal oħra.  Ħafna minn dawn it-tfal qegħdin fi play school.  Issa hemm play schools tajbin ukoll u xi kultant aħjar ikunu fi play school milli jkunu d-dar!  Hemm play schools u hemm play schools kif hemm familji u hemm familji.  Imma l-iżvilupp tal-lingwaġġ qed ikun problematiku.  
THE CHAIRMAN:  Is-sehem tal-ġenituri u l-ulied fil-komunikazzjoni.  Inti l-ewwel semmejt il-preokkupazzjoni – u li jien nixtieq nisħaq fuqha anke billi noħorġu stqarrija għall-istampa - ta’ tfal ta’ tliet snin li qed ikollhom problema fil-komunikazzjoni u inti tkellimt fuq kawża importanti ħafna għax għedtilna li m’hemmx ħafna komunikazzjoni bejn il-ġenituri u dawn it-tfal.  L-affarijiet l-oħrajn irridu nieħdu ħsiebhom iktar imma almenu ejjew nieħdu ħsieb the basic argument.  Aħna l-ġenituri kemm qegħdin nitkellmu mat-tfal tagħna?  Kemm qegħdin insibu ħin biex nilagħbu magħhom ħalli nibdew niżviluppawlhom is-sens ta’ komunikazzjoni tagħhom?  Din hija l-iżjed ħaġa importanti.

DR ELENA TANTI BURLÒ:  Aħna nagħmluha bħala ġenituri imma forsi mhux dejjem ikollna l-ħin biżżejjed.  Jiena naħseb li rridu noqogħdu attenti li nifhmu li jekk m’hemmx żvilupp ta’ komunikazzjoni u ta’ lingwaġġ, dan se jirrifletti f’affarijiet oħrajn, mhux biss li t-tifel ma jgħidx il-kelma imma li ma jibdiex jinterpreta wkloll l-affarijiet ta’ madwaru.  Jiġifieri dik hija problema.  Jiena ma nixtieqx nagħmel statement hawnhekk. 
THE CHAIRMAN:  Ippermettili ftit għax dan irridu nagħmluh!  Mingħajr ma nidħlu f’xi riċerka....  Jekk trid tagħmel ir-riċerka għid li jeħtieġ li nagħmlu r-riċerka.  Bħala politiku responsabbli lejn din is-soċjetà, jekk inti tajtni xi informazzjoni, jien se nużaha jew għalija nnifsi jew inkella se ngħaddiha lil ħaddieħor biex dak li jkun jibda jaħseb ftit fuq dik l-informazzjoni li għaddejtlu.  Dik lili tinkwetani anke jekk m’għandekx riċerka.  Tinkwetani u jeħtieġ li nagħmlu riċerka fuqha.  Imma hawnhekk nixtieq li tagħtina statement.  Inti li inti professjonista u li qed tipprepara n-nies fl-Università, il-kelma tiegħek hija importanti.  Meta qed nikkwota lilek qisni qed nikkwota awtorità għax f’dan il-qasam inti l-awtorità.  U allura jekk inti qiegħda tinkwieta fuq xi ħaġa bħalissa, jien irrid nieħu dak l-istatement tiegħek.    
ONOR. ANTHONY ZAMMIT:  There are people who say li dawk it-tfal li għandhom lack of communication se jiżviluppaw karattru introvert.  Dan it-tip ta’ karattru will lead later on to depression and other psychiatric illnesses. Fil-fatt jekk tara x’inhu jiġri fil-mental illnesses, there is an increase in psychiatric illnesses u hemm ċerti persuni li qegħdin jitfgħu dawn l-affarijiet fuq il-lack of communication, introvertism u  psychiatric disorders li jiġu kollha flimkien.  Issa hemm min qed jgħid “iva” u hemm min qed jgħid “le”.  Jiġifieri inti ma tistax tpoġġi lil Dr Burlò b’daharha mal-ħajt billi titlobha tagħtik statement bħal dan.   (Interruzzjonijiet)
DR ELENA TANTI BURLÒ:  Huwa minnu li aħna ninsabu inkwetati li hemm ħafna problemi fil-komunikazzjoni fost it-tfal.  Ovvjament għandna bżonn naraw ir-riċerka imma sadanittant jiena kont għedtilhom li jmissna nagħmlu laqgħa mal-ġenituri u nispjegawlhom l-importanza tal-lingwaġġ.  Hemm bżonn li aħna nikkomunikaw mat-tfal u nilagħbu magħhom.  Jekk dawn mhumiex qegħdin jiżviluppaw il-komunikazzjoni, lanqas ma huma se jiżviluppaw il-ħsieb tagħhom.  U dik hija xi ħaġa importanti ħafna.  Irridu nagħmlu r-riċerka imma sadanittant ejjew nipprovaw nagħtuhom aktar opportunitajiet u mbagħad, jekk naraw li dawn xorta baqgħu lura, allura hemmhekk nintervjenu.  
L-appell tiegħi huwa li hemm bżonn li nitkellmu sew mat-tfal u nużaw sentenzi korretti.  Jekk se nitkellmu bil-Malti nitkellmu b’Malti sew u jekk se nitkellmu bl-Ingliż nitkellmu b’Ingliż sew.  Irridu noqogħdu attenti u nużaw il-grammatika kif suppost. Jekk it-tfal mhumiex qegħdin jiżviluppaw il-lingwaġġ tagħhom....  Issa fuq dan id-dokument hemm affarijiet oħra li xtaqt nitkellem fuqhom.  
THE CHAIRMAN:  Ma ngħaġġlu xejn.  Ħudu l-ħin tagħkom sabiex taraw dan id-dokument sew u bħal-lum ġimgħa nerġgħu niltaqgħu.  Mela niltaqgħu nhar it-Tlieta li ġejjin fis-7.15 p.m. u nibdew minnufih fuq dan is-suġġett.  Intom mistiedna li tkunu preżenti biex dak li bdejna llum inkompluh nhar it-Tlieta.  Ovvjament l-involviment tagħkom jgħin lilna d-deputati biex dan id-dokument nagħmluh aħjar.  Issa fhimna lil xulxin xi rridu nagħmlu u allura nilqgħu b’sodisfazzjon il-parteċipazzjoni tagħkom.  
Fit-8.35 p.m. id-diskussjoni fuq ir-rapport ġiet interrotta u l-Kumitat aġġorna għat-Tlieta, 30 ta’ Novembru, 2010.

